
DEKLARASYON GOUVÈNÈ ANDREW M. CUOMO SOU FIZIYAD NAN SAN 

BERNARDINO, CA 
 
 
“Aswè a, nou tout gen tristès.  Yon fwa ankò peyi a dwe fè fas a yon trajedi ineksplikab.   
 
“Pandanke nou toujou ap aprann sou sa ki te pase, yon bagay ki sèten sèke; lè a 
depase pou gouvènman federal la pase lwa sou kontwòl zam nan. Lavi anpil inosan te 
koupe kout, e jiska prezan Kongrè a toujou poko fè anyen pou l aji. Isit la, nou tout sezi 
e yon fwa ankò nap mande atansyon pou mete fen nan lis fanmi yo kap antere pwòch 
yo. Kijan nou ka rasyonalize kalite inaksyon sa kòm 33,000 moun pèdi lavi yo chak ane 
nan peyi a akoz de vyolans ki gen rapò avèk zam? 
 
“Kongrè a dwe jwenn volonte politik pou l aji.  Vyolans zam se yon enjistis kont pèp 
Ameriken an, e echèk Washington pou l adrese sitiyasyon an terifyan ak inekskizab.  
Eta New York te fikse egzanp la apre Sandy Hook li te pase lwa ki pi sevè sou kontwòl 
zam nan peyi a.   Nou te pwouve posibilite a.  Kongrè a dwe fè menm bagay la.   
 
“Nan non tout Nouyòkè yo, nou voye priyè nou bay viktim zak terib ki fèt jodia nan San 
Bernardino.”  

